
ONOR. IMHALLEF
JOSEPH R. MICALLEF

Seduta tat-18 ta' Lulju, 2008

Numru 976/2008/1

L-Avukat Dottor John Ludovic GAUCI fil-kwalita’ tieghu ta’

mandatarju specjali ta’ Costruzioni Dondi S.p.A., socjeta’

estera registrata fl-Italja fir-Registru tal-Intraprizi Rovigo
bin-numru 00103480299

VS
ID-DIRETTUR TAL-KUNTRATTI
[I-Qorti:

Rat ir-Rikors imressagq fit-30 ta’ Gunju, 2008, li bih u ghar-
ragunijiet hemm imfissra, r-rikorrenti nomine talab li din il-
Qorti zzomm lill-intimat milli “jaghti u/jew jiffirma I-kuntratt ,
in segwitu tas-sejha ghall-offerti bin-numru CT 165/2007
Malta South Sewage Treatment Plant, lil Degremont
S.A/CCC - CMR (France), hekk kif propost u/jew
rakkomandat mill-Kumitat Generali tal-Kuntratti ~fis-
sessjoni tad-19 ta’ Gunju, 2008, liema proposta ul/jew

rakkomandazzjoni giet approvata mid-Direttur tal-
Kuntratti” kif jidher mill-kopja tal-avviz mehmuz;

Rat id-degriet taghha tat-30 ta’ Gunju, 2008, li bih lagghet
it-talba provvizorjament, ordnat in-notifika lill-intimat, u
gieghdet ir-Rikors ghas-smigh tal-4 ta’ Lulju, 2008 fil-11 ta’
filghodu;

Rat it-Twegiba mressqa mill-intimat fit-3 ta’ Lulju, 2008, li
biha u ghar-ragunijiet hemm imsemmija, oppona ghat-
talba tal-kumpannija rikorrenti;

Semghet ix-xhieda mressqga mill-partijiet;

Semghet it-trattazzjoni tal-avukati tal-partijiet waqt |-
imsemmi smigh;

Rat |-atti kollha tar-Rikors;

Rat id-degriet taghha tal-4 ta’ Lulju, 2008, li bih halliet ir-
Rikors ghall-provvediment;

Ikkunsidrat:

[lli I-kumpannija rikorrenti gieghda titlob Ii I-intimat jinzamm
milli jiffirma kuntratt dwar impjant ghat-trattament ta’
drenagg fin-naha tan-nofsinhar ta’ Malta, skond kif
ipproponielu i jsir il-Kumitat Generali tal-Kuntratti waqt
smigh mizmum fid-19 ta’ Gunju, 2008. L-intimat approva
dik il-proposta. Il-kumpannija rikorrenti tghid Ii dik I-
approvazzjoni u I-hsieb tal-intimat li jghaddi biex jiffirma
kuntratt ma’ kumpannija konkorrenti ohra, bl-isem ta’
Degremont S.A./CCC — CMR (France), geghdin isiru bi
ksur tar-Regolamenti ghaliex, minhabba li nbidlu b’'mod
sostanzjali |I-kundizzjonijiet originali tas-sejha ghall-offerti,
ir-ragunijiet moghtija ghall-eskluzjoni taghha mill-process
ma baqgghux izjed fis-sehh, u ghaliex il-procedura li wettaq
l-intimat  tikser  id-dispozizzjonijiet  infushom tar-
Regolamenti u dan billi nagas li jgis I-ilmenti taghha wara
li taha pariri hziena dwar kif setghet tikkontesta |-ghazla
maghmula. ll-kumpannija rikorrenti ssemmi (a) li I-kuntratt
li se’ jinghata lil terzi thaggas biex ma jagbizx is-somma

Pagna 2 minn 8
Qrati tal-Gustizzja



Kopja Informali ta' Sentenza

ivvotata fis-sejha originali (jigifieri, sebgha u hamsin miljun
ewro), minkejja li dawk it-terzi kienu ikkwotaw prezz i
jagbez bil-bosta dik is-somma, (b) li I-kapacita’ tal-impjant
se’ tickien, u allura m’ghadux il-kaz li hija tithalla 'l barra
milli twettqu, u (¢) l-intimat mexa b’gerq dwar il-parti tal-
kuntratt |i se’ jkollha titwettaq b’sub-appalt, u dan (d)
minbarra |-fatt li s-subappaltatur li fi hsiebha tingeda bih il-
kumpannija li hija mahsuba Ii tinghata I-kuntratt, kien I-
istess subappaltatur iddikjarat li kien fi hsiebha tingeda bih
il-kumpannija rikorrenti li kieku nghatat il-kuntratt hi;

[lli I-intimat jishaq li kulma sar kien sewwa u minghajr ksur
tar-regolamenti fis-sehn. Ji¢chad li hu gatt ta xi parir hazin
lill-kumpannija rikorrenti dwar kif messha tressaqg I-ilmenti
taghha u, fuq kollox, jinsisti li d-dewmien fit-twettiq tal-
process jista’ jkollu konsegwenzi koroh ghal Malta
minhabba li tista’ titlef il-fondi mwarrba ghall-progett mill-
Unjoni Ewropeja u minhabba li Malta diga’ waqghet lura
mit-twettiq tal-pjan dwar it-trattament ta’ ilma mormi mill-
ibliet skond id-Direttiva applikabbli, kif intrabtet li taghmel.
Minbarra dan, isemmi wkoll li z-zamma ta’ dan il-progett
tista’ tolgot b’'mod gawwi I-mixi ’'| quddiem ta’ progett kbir
iehor fRikasoli (Smart City);

i mill-fatti i hargu mill-atti, jirrizulta li fl-2007, il-
Korporazzjoni ghas-Servizzi tal-lma, permezz tad-
Dipartiment tal-Kuntratti, harget sejha ghall-offerti (CT
165/2007) ghall-bini ta’ impjant tat-trattament tad-drenagg
mahsub li jinbena fix-Xghajra ta’ Haz-Zabbar. Hames
kumpanniji dahhlu |-offerta taghhom, fosthom il-
kumpannija rikorrenti;

i s-sejha ghall-offerti nharget taht is-sahha tar-
Regolamenti tal-2005 dwar il-Kuntratti Pubbliéi', bil-
pro¢edura maghrufa bhala Offerti Maghmula fPakketti
Separati®. L-imsemmija Regolamenti jadottaw (transpose)
fil-ligi Maltija d-dispozizzjonijiet tad-Direttiva 18 tal-2004
tal-Parlament Ewropew u tal-Kunsill dwar il-Ko-
Ordinazzjoni ta’ Proceduri ghall-Ghoti ta’ kuntratti ta’

L AL 177 tal-2005
%2 Reg. 82 tal-A.L. 177 tal-2005

Xoghlijiet Pubbli¢i, kuntratti ta’ Provvista Pubblika u
kuntratti ta’ Servizzi Pubblici®;

i fis-27 ta’ Marzu, 2008, il-Kumitat tal-Kuntratti
irrakkomanda li |-prezzijiet ta’ zewg konkorrenti ohra jsiru
maghrufa pubblikament, filwaqt li gataghha li I-kumpannija
rikorrenti (u zewg konkorrenti ohrajn) ma kinitx tikkwalifika
izjed ghall-ghazla. ll-Kumitat gharraf b’dan lill-kumpannija
rikorrenti b’ittra tat-28 ta’ Marzu u taha r-ragunijiet ghaliex
kien gieghed iqis li jwarrabha mill-process tal-ghazla®. II-
kumpannija rikorrenti ressqet oggezzjoni (jigifieri, talba
ghal rikonsiderazzjoni) fl-4 ta’ April, 2008°, izda billi ma
hemzitx maghha d-depozitu kif mitlub mir-regolamenti, d-
Dipartiment ma giesx aktar it-talba taghha

llli I-ghan ta’ talba ghall-hrug ta’ Mandat ta’ Inibizzjoni
huwa dak li jzomm persuna milli li taghmel xi haga li tkun li
tista’ tkun ta’ hsara lill-parti li titlob il-hrug tal-mandat®;

i bil-ligi, jehtied li r-rikorrent juri zewd hwejjeg biex ikun
jisthoqqglu jikseb il-hrug ta’ Mandat bhal dak. L-ewwel
haga li jrid juri hi I-mandat huwa mehtieg biex jitharsu I-
jeddijiet pretizi mir-rikorrent. It-tieni haga hi li r-rikorrent
ikun jidher li ghandu, mad-daqga t'ghajn (prima facie)
dawk il-jeddijiet. ll-htiega li jintwera li |-parti li titlob il-hrug
ta’ Mandat bhal dan ikollha prima facie I-jeddijiet pretizi
hija htiega oggettiva u mhux soggettiva li tiddependi mid-
diskrezzjoni tal-gudikant’. Tali jedd jew jidher mad-daqga
t'ghajn jew, ghall-finijiet ta’ dan il-Mandat, ma jezistix;

i, minn Kkliem il-ligi nfisha, iz-zewd elementi huma
kumulativi u mhux alternativi. Jekk xi wiehed minn dawn
iz-zewg elementi ma jirrizultax, il-Qorti ghandha tichad it-
talba ghall-hrug ta’ mandat bhal dak. Siewi wkoll li wiehed
izomm quddiem ghajnejh li I-procedura li hija mahsuba
biex titgies talba bhal din huwa mixtieq li tkun wahda
sommarja, billi m’huwiex mistenni li jitressaq quddiem il-

®0J L13430.4.2004

* Dok “CD5”, fpag. 36 tal-atti

® Dok “CD8’, fpagg. 41 — 3 tal-atti

® Art. 873(1) tal-Kap 12

" App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol:
LXXIL.ii.290)

Qorti fi stadju bhal dak kulma jmissu jitressaq quddiemha
waqt is-smigh tal-kawza dwar I-istess jedd. Huwa
ghalhekk li llum il-ligi nbidlet u stabiliet zminijiet qosra u
precizi li fihom it-talba ghall-hrug ta’ dan il-Mandat
ghandha jew tintlaga’ jew tigi mi¢huda®;

lIlil minn dan johrog li I-Mandat ta’ Inibizzjoni huwa mezz
pro¢edurali e¢cezzjonali u mhux normali ta’ provediment
legali®. Il-harsien li I-ligi timmira ghalih fit-talba tal-parti
rikorrenti huwa dak li, minghajr il-hrug tal-Mandat, il-jedd li
jista’ jkollu jitnehha darba ghal dejjem u b’'mod
irrimedjabbli. Dan ma jfissirx li I-fatt li talba ghall-hrug ta’
Mandat ta’ Inibizzjoni tintlaga’, ikun ifisser li I-jedd huwa
ippruvat. Bhalma lanqas ifisser li I-fatt li talba ghall-hrug ta’
Mandat bhal dak ma tintlagax ikun ifisser li |-jedd pretiz
ma jezistix. It-tiftix li trid taghmel il-Qorti huwa dak jekk, bl-
ghamil li minnu qieghed jibza’ r-rikorrent, jistax jintilef
darba ghal dejjem jedd li I-istess rikorrent jidher li ghandu
fil-waqt li hareg it-talba ghall-hrug tal-Mandat;

llli I-htiega ghall-hrug ta’ Mandat bhal dan tintrabat sewwa
ma’ |-fatt jekk il-hsara li minnha I-parti rikorrenti tilminta
tistax tkun wahda li ma tistax tissewwa mod iehor. Jekk -
inkonvenjent jew in-nuqqas lamentat jista’ jithehha, mqar
b’decizjoni wara li jigi mistharreg il-kaz fil-mertu'®, jigi
nieges it-tieni element mehtieg ghall-hrug tal-Mandat;

llli, b’Zieda mal-elementi mehtiega kif imsemmi qabel,
fkaz li I-hrug tal-Mandat jintalab kontra I-Gvern jew kontra
xi awtorita’ pubblika mwaqqgfa bil-Kostituzzjoni jew kontra
persuna li jkollha kariga pubblika fil-kariga uffi¢jali taghha,
il-ligi** titlob ukoll li jintwera (a) li I-haga li parti titlob li
tinzamm milli titwettaq fil-fatt hemm il-hsieb i titwettaq, u
(b) li I-predudizzju li jinholoqg lil min ikun qged jitlob il-
Mandat ikun sproporzjonat meta mqabbel ma’ I-istess
ghamil tal-hada li ged tintalab li tigi mizmuma;

8 Art. 875(3) tal-Kap 12

° Ara, per ezempju, P.A. NC 11.3.2003 fl-atti tar-Rikors ghall-Hrug ta’ Mandat ta’ Inibizzjoni
fl-ismijiet IWT Group Malta Ltd vs Direttur Generali tal-Kuntratti et

p A AM 2.1.1993 fl-atti tar-Rikors ghall-hrug tal-Mandat ta’ Inibizzjoni fl-ismijiet Avukat
Victor Borg Grech vs Joseph Gasan et noe

1 Art. 873(3) tal-Kap 12

llli, fdan ir-rigward, il-ligi llum (b’sehh minn Ottubru tal-
2006), m’ghadhiex titkellem dwar pregudizzju “li ma jkunx
jista’ jigi rimedjat” bhala I-bazi tal-ilqugh ta’ talba ghall-
hrug tal-Mandat kontra I-Gvern, imma bizzejjed jintwera li
tali pregudizzju jkun sproporzjonat. Dan ifisser li, bejn il-
vantagg li johrog kieku |-haga titwettaq u I-hsara li ggib
maghha jehtieg li jsir tqabbil, izda dan ghandu jitgies mill-
perspettiva tal-parti li titlob il-hrug tal-Mandat;

i I-ligi thares il-“jedd” prima facie, bhala rekwizit mehtieg
ghall-hrug tal-Mandat. Wiehed irid jaghraf li |-jedd li jehtieg
jithares mhux bizzejjed li jkun semplici diffikulta’*?, disagju
jew thassib;

lIli 'dan il-kaz jirrizulta b’mod ¢ar li I-intimat huwa fi hsiebu
jghaddi ghal ftehim mal-kumpannija msemmija fir-rikors u
li  m’hijiex il-kumpannija rikorrenti. Dan ghalhekk
jissoddisfa |-ewwel element tal-artikolu 873(3) tal-Kapitolu
12 tal-Ligijiet ta’ Malta;

llli dwar jekk kemm-il darba I|-kumpannija rikorrenti
sehhilhiex turi xi jedd mad-daqqga t'ghajn, ingalghu ghadd
ta’ kontestazzjonijiet waqt is-smigh tar-rikors. II-
kumpannija rikorrenti ssemmi li fxi waqt wara i kienet
ittiehdet id-decizjoni li hija ma kinitx intghazlet, inbidlu xi
specifikazzjonijiet tas-sejha li hija tqis li kienu sostanzjali.
Minbarra dan, bil-bdil imsemmi, I-istess kumpannija
rikorrenti kienet tkun eligibbli biex, jekk ghallangas ma
tintghazilx, setghet tikkonkorri. Hija tghid li ndidel kemm il-
prezz tal-kuntratt (tnizzel biex jaqa’ fil-parametri tas-
somma msemmija fis-sejha ghall-offerti), u kif ukoll billi
nbidlet is-sura teknika tal-impjant. L-intimat jichad li dan
il-bdil kien wiehed sinjifikanti jew rilevanti ghall-
kundizzjonijiet originali tas-sejha. Jirrizulta li din il-bidla
kienet fil-partijiet fakultativi (“options”) tas-sejha ghall-
offerti, izda kien hemm bidliet tekni¢i ohrajn u nghatat
konferma wkoll tat-tnaqgis tal-prezz mitlub  mill-
kumpannija maghzula biex iqarrab lill-prezz tal-progett
indikat fis-sejha ghall-offerti'®. Fil-fehma tal-Qorti (u

2 Kumm. 26.5.1995 fl-atti tar-Rikors ghall-hrug ta’ Mandat ta’ Inibizzjoni fl-ismijiet Cassar
Pulliéino noe vs Caruana Curran noe et (Kollez. Vol: LXXIX.iv.1387)
13 Xhieda ta’ Mark Muscat 4.7.2008, fpagg 103 — 5 u 112 — 4 tal-atti

minghajr ma tidhol fil-mertu tal-kwestjoni), dawn il-bidliet
jaghtu lok, mad-daqga t'ghajn, ghal raduni tajba ta’ Iment
lir-rikorrenti u jsejsu fiha I-jedd mahsub mil-ligi;

llli dwar il-htiega tal-hrug tal-Mandat sabiex I-ghamil li I-
kumpannija rikorrenti trid izzomm lill-intimat milli jwettaq,
iI-Qorti ssib izda li dan I-element ma jirrizultax. Fl-ewwel
lok, il-ligi taghti lill-kumpannija rikorrenti rimedji ohrajn
ordinarji xierga biex, jekk jidhrilha, tattakka [-ghamil tal-
intimat jekk kemm-il darba jirrizulta |-ghazla tal-offerent
jew il-process innifsu kienu jew huma kontra I-ligi. Fit-tieni
lok, il-hsara li I-kumpannija rikorrenti tista’ ggarrab bl-
ghamil tal-intimat hija wahda ta’ dannu i jista’ jissarraf
ukoll fkumpens fi flus fkaz li I-ghamil jirrizulta tassew li
sar bi ksur tal-ligi;

[lli, mill-aspett tal-proporzjonalita’, jidher li meta wiehed
igabbel il-pregudizzju i tista’ ¢garrab il-kumpannija
rikorrenti bl-ghamil tal-intimat ma’ dak li jsehh kieku t-talba
taghha ghall-hrug tal-Mandat kellha tintlaga’, I-hsara i
ggarrab il-kumpannija rikorrenti jkun wisq angas minn dik
li tigri li kieku I-progett tal-bini tal-impjant tat-tisfija jew
trattament tad-drenagg jinzamm milli jsir. F'dan il-kaz, il-
hsara titbata mill-komunita® fugq skala nazzjonali.
Ghalhekk, il-Qorti hija tal-fehma li dan I-element essenzjali
tal-artikolu 873(3) tal-Kap 12 ma jmilx favur il-kumpannija
rikorrenti;

llli fl-ahharnett jidher |i |-kumpannija rikorrenti ma
tippretendix li |-pro¢ess tal-ghazla tal-kuntrattur ma
jitkompliex'®, imma li jekk jitkompla, ghandu jerga’ jinkludi
lill-istess kumpannija rikorrenti fost dawk li jistghu
jintghazlu.  Issa, minbarra I-kwestjoni dwar jekk il-
kumpannija rikorrenti nagsitx li twettaq kif jitolou r-
regolamenti dak li kien mistenni minn konkorrent li jixtieq
jikkontesta I-ghazla, il-Qorti ssib li I-kumpannija rikorrenti
ma tistax tingeda bil-pro¢edura tal-hrug tal-Mandat ta’
Inibizzjoni biex tilhaq dan il-ghan. Ir-rabta ta” Mandat ta’
Inibizzjoni m’ghandhiex tintuza bhala arma ta’ theddid jew
geghil (arm twisting) lill-parti intimta i, jew taghmel dak i

¥ Argument imfisser mill-gharef difensur tar-rikorrenti, Dr. Adrian Delia, waqt it-trattazzjoni
tal-gheluq

tixtieq il-parti rikorrenti jew ma taghmel xejn. B'dan il-mod,
iI-Mandat ma jibqax ghodda li thares il-jedd prima facie
tal-parti rikorrenti, imma ssir sarima li zzomm lill-parti
intimata milli tgawdi |-jeddijiet taghha. [l-Qorti hija tal-
fehma li gatt ma kienet ir-rieda tal-ligi li I-Mandat ta’
Inibizzjoni jinbidel farma bhal din;

[lli minbarra dan ir-relazzjoni li tezisti bejn konkorrent u
dak li jaghmel sejha ghal offerti ma taghtix lok ghal
specific performance, izda ghal rimedji ohrajn®™. Wara
kollox, il-Mandat ta’ inibizzjoni ma jistax hlief jirrigwarda
obbligazzjoni di non fare'®;

Ghalhekk il-Qorti tasal ghall-fehma |li fdan il-kaz ma
jikkonkorrux I-elementi kollha mehtiega ghall-hrug tal-
Mandat;

Ghal dawn ir-ragunijiet il-Qorti gieghda tiddeciedi billi:
Tichad it-talba ghall-hrug tal-Mandat billi ma jirrizultawx
l-elementi kollha mitluba mil-ligi ghall-hrug tieghu, bl-
ispejjez kontra I-kumpannija rikorrenti; u

Thassar contrario imperio d-degriet taghha tat-30 ta’
Gunju, 2008, safejn kienet laqghet it-talba tar-rikorrenti
b’mod provvizorju;

Moghti kameralment illum, 18 ta’ Lulju, 2008.

< Sentenza Finali >

' Ara Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili
' p.A. 23.4.1958 fil-kawza fl-ismijiet Zerafa vs Buhagiar (Kollez. Vol: XLI1.ii.983)

